
Անհրաժեշտությունը` 2015 թվականի աննախադեպ և տևական շոգ եղանակային պայմաններից ելնելով, ինչպես նաև ոռոգման շրջանում ի հայտ եկած չնախատեսված շահագործման ծախսերը հոգալու համար անհրաժեշտություն է առաջացել ՀՀ 2015 թվականի պետական բյուջեով ՀՀ ԳՆ ջրային տնտեսության պետական կոմիտեին հատկացված <<Ոռոգման ծառայություններ մատուցող ընկերություններին ֆինանսական աջակցության տրամադրում>> ծրագրով նախատեսված 2015 թվականի չորրորդ եռամսյակի գումարից 75.000,0 հազ. դրամը տեղափոխել 2015 թվականի երրորդ եռամսյակ՝ առկա պարտավորությունները մարելու և չնախատեսված շահագործման աշխատանքները մինչև ոռոգման շրջանի ավարտն իրականացնելու նպատակով:  
Ընթացիկ իրավիճակը և խնդիրները`  2015 թվականի ընթացքում գյուղատնտեսական մթերքների մշակման համար բարենպաստ պայմաններ ստեղծելու, ոռոգման շրջանում աննախադեպ և տևական շոգ եղանակային պայմաններում ոռոգելի հողատարածքները ոռոգման ջրով ապահովելու նպատակով անհրաժեշտություն էր առաջացել մատակարարվող ոռոգման ջրի ծավալներն ավելացնել: Ոռոգման շրջանի ընթացքում ի հայտ են եկել չնախատեսված ծախսեր, որոնք չկատարելու դեպքում կարող են առաջանալ չկանխատեսված իրավիճակների: Եռամսյակային տեղաշարժ կատարելու անհրաժեշտությունը պայմանավորված է մատակարարված ոռոգման ջրի դիմաց վճարումները ժամանակին կատարելու և շահագործման ծախսերը հոգալու հետ: 
Տվյալ բնագավառում իրականացվող քաղաքականությունը՝ ոռոգման համակարգերի անխափան շահագործում, որը կբերի ոռոգման ջրի պահանջարկի ապահովման: 
Կարգավորման նպատակը և բնույթը` որոշման նախագծի ընդունման նպատակը պայմանավորված է մատակարարված ոռոգման ջրի դիմաց վճարումները ժամանակին կատարելու և չնախատեսված աշխատանքները ժամանակին իրականացնելու հանգամանքով: 
Նախագծի մշակման գործընթացում ներգրավված ինստիտուտները և անձիք` որոշման նախագիծը մշակվել է ՀՀ ԳՆ ջրային տնտեսության պետական կոմիտեի աշխատակազմի կողմից:  

Ակնկալվող արդյունքը`  ոռոգման ոլորտի կազմակերպությունների գործունեության և կառավարման արդյունավետության բարձրացում, ինչպես նաև ֆինանսական պարտավորությունների կատարում:

 ՀՀ ԳՆ ջրային  տնտեսության պետական կոմիտե 
